
الإهداء
إليكم 

أمِّي وزوجي 

وأسفارى الكثيرة

إلى مَن كان هواهم بالفطرة 

ولو خيَّرُوني ما اخترتُ سواكم

طِبْتم من البدء وإلى حِين.

أمل

)) قصيدة العامية ورُقِيّ المعجم الشعري((

لا يخفــى عــى القــارئ للمشــهد الشــعري المــري الحديــث 
أنَّ قصيــدة العاميــة اعتلــت مكانــة كــرى في هــذا المشــهد, فيكفي 
ــة  ــعراء العامي ــدد ش ــد ع ــرى لتج ــعرية ك ــية ش ــر أمس أن تح
يفوقــون عــدد شــعراء الفصحــى وبالتــالي يكــون عــدد القصائــد 
ــمعها  ــي تس ــد الت ــدد القصائ ــن ع ــر م ــة أكث ــة العامي باللهج
باللغــة العربيــة الفصحــى, فالكثــر مــن المواهــب في بدايــة 
طريقهــا الأدبي اختــارت الكتابــة بالعاميــة لســهولة التعامــل مــع 
ــة  ــار اللهج ــارئ باعتب ــه للق ــهولة توصيل ــعري وس ــص الش الن
ــص  ــا المتخص ــي ويفهمه ــث اليوم ــط الحدي ــي نم ــة ه العامي
وغــر المتخصــص في اللغــة والأدب. فانتــرت قصيــدة العاميــة 

ــا. ــة أيضً ــا الفني ــا وأدواته ــوع موضوعاته ــعًا للتن ــارًا واس انتش

ــارع  ل الش ــد))أوِّ ــا الجدي ــاج في ديوانه ــل حج ــاعرة أم والش
ــى  ــة ع ــة القائم ــدة العامي ــا لقصي ــا نموذجً م لن ــدِّ ــال(( تق ش

التجديــد, فعــى مســتوى الرؤيــة تمــزج بــن مــا هــو ذاتي, ومــا هــو 
واقعــي يمــس قضايــا الواقــع المحيــط بنــا, ومــا هــو فلســفي, فعلى 
الجانــب الــذاتي نلمــح همــوم الــذات الشــاعرة في تلــك الصــورة 
الجديــدة المبتكــرة في قصيــدة) كركبــت يــا قلبــي( حــن تقــول:

))كَرْكبِْت يا قلبي
كْ زَيْ الروبابكيا  هَنْلمَِّ

هنبيع الإحساسْ الواحدْ 
ةْ فَكّةْ  بشوَيِّ

يْحْ  هينادي عليكْ بيَّاعْ سَِّ
ويقول للبيعْ 

ساكسونيا بكِيا 
ش محتاجها  كراكيبكْ حَدِّ

وهَشاوِرْ من خلف حجابْ 
يجي جري يشوف العَرْضْ 

وَافْتحْ له البابْ((.

ــوان  ــد الدي ــذات نج ــن ال ــدًا ع ــر بعي ــب الآخ ــى الجان وع
ــاش, صرخــة ضــد الجهــل  ــا الُمعَ صرخــة في وجــه عيــوب واقعن
وغيــاب الضمــر لــدى البعــض ليتحــول الواقــع إلى جنــة كئيبــة 
كــا جــاء في قصيــدة حملــت نفــس العنــوان مســتخدمة الســؤال 
ــلبيات  ــتنكارها لس ــاعرة واس ــذات الش ــق ال ــس قل ــذي يعك ال

هــذا الواقــع فتقــول: 

))ليه كان عيبنا الجهل رصاصة 
ليه ضميرنا بيسبق قنّاصة 

ليه العالم معمول له دراسة 
واحلف أنا مِيةْ ألْفِ يَمِيْن 
ميكال الدين أنا مِنُّه بريءْ 

جَنِّتكوا كئيبة وضلمة متلزمنييش 
تموتني أعيش 

مكتوبلي أعيش 
نيا  سِيبْهَا انتَ الدُّ
جَنّتكوا كئيبة((.

ونلمــح في الديــوان البعــد الفلســفي في الكثــر مــن القصائــد 
مثــل قصيــدة ) الســطوح بتعيــد تاريخهــا( حــن تقــول: 

))وَازْعَلْ معاه 
لو اترسم سيناريو الحياةْ

لَحد غيرنا بدون معاني 
طبْ ليه نلوم المدعو هابيل الضحيَّة 

ةْ  لمَّا رفض افتراضات الأبوَّ
ليه مجتلوش البشارةْ 

وليه اتقبل قربان أخُوْهْ 
أنا ولّ هُوَّ 

وهِيَّ نفْسِ الشهوة فيه وفيَّه وِفْ أخُوْه((

ــل  ــا ب ــذال فيه ــة لا ابت ــوان راقي ــات الدي ــاءت كل ــد ج وق
ــى  ــة الفصح ــة العربي ــن اللغ ــا م ــتخدمت ألفاظً ــا اس ــرًا م كث
ــاع  ــل في إيق ــعري جمي ــر ش ــع تصوي ــد, م ــكل جي ــا بش ووظفته
متناغــم مــع الرؤيــة وإن رفضــت الالتــزام بالتفعيلــة العروضيــة 

في بعــض الأســطر لأنَّ الرؤيــة عندهــا أهــم, إضافــة إلى الأصالــة 
ــات القديمــة مــن  ــن للذكري ــتالجيا والحن ــي تمثلــت في النوس الت
ــال  ــن خ ــقيقتها«إيمان«, وم ــدة الأولى لش ــداء القصي ــال إه خ

ــول:  ــن تق ــع ح ــذا المقط ه

ه مِفتّحِين  ))واحنا لسَِّ
مِسَمِيِّنا آلْ عِيالْ 

واحْنا راسمين الخيالْ 
حَبِّة صِوَرْ 

وْحْ  ُ عِينهْا عَ الصُّ ومُوَزَّ
كُنَّا شايليين الجموح ومرَكّبيِْنُهْ فوق سحابْ 

خُنْ مفتوح متلعبكه فيه العِيالْ 
ا قصر من البراءةْ  كاتبين عليه من جُوَّ

عَكْس الحقيقةْ المنطقيَّةْ للجَمَلْ وفطِرتهْ 
مع البواقي ومُلفات الحياةْ 

آخِر دور من شرايين الإهمالْ 



آخِر الشارع شِمَال

10

ْ والّلِ هيبدأ والّلِ تاهْ  مع الّلِ مِتكسَّ
صوت الشباب الُمصْتَنَعْ 

كّبْ علي فيلم كرتون مِنِّنَا  مِتَْ
مقطّعينه من مَشاهِدْ رسمها الحنين عَ الجدارْ 

تبُصْ عَ الشارع الّلِ صارْ 
حَبِّةْ رُسُومْ متحرّكة((. 

ولنقــرأ الديــوان معًــا للمزيــد مــن المتعــة الفنيــة والجماليــة في 
عــالم أمــل حجــاج الشــعريّ.

إبراهيم موسى النحَّاس

أوِّل قصيدة

إلى شقيقتي »إيمان«  

سِتَّةْ وسَبْعَةْ ونُص صنايع 
أخت الحظ الأعمي الضايع 

أختي دي فرحة بتغزل طرحة 
ل توب منقوش بالصبر  تفَصَّ

بتكِوي الَهم بمُرِّ الواقع 
لون الصبح فِ قلبها حاضر 
عمر الليل مابيشكي وطايع 

دور الشقي عُمْرُه ما بيِْبَطلْ 
بَسْ رضاها بيرضي ويصبر 

إيدها بتكسر عجز الليل 
تشق نهارها ودايمً طالع 

ي أمان  دايمً خَيِّتي تدِِّ
جيبك مركب خَرَمُه الِخضْ 

ي زمان  حارسُه بدعوة أمِّ
ك لاسْمَرْ بيخليني  وِشِّ

ح عيني  أحِبْ الضحكة تفرَّ
تطول لو حتي ماليها مَشقّة 

تُخط جبيني 
يا ست القلب رفيقة الدرب 

تعيش الضحكة في وِشْ إيمان.

السطوح بتعيد تاريخها

ه مِفتّحِين  واحنا لسَِّ
مِسَمِيِّنا آلْ عِيالْ 

واحْنا راسمين الخيالْ 
حَبِّة صِوَرْ 

وْحْ  ُ عِينهْا عَ الصُّ ومُوَزَّ
كُنَّا شايليين الجموح ومرَكّبيِْنُهْ فوق سحابْ 

خُنْ مفتوح متلعبكه فيه العِيالْ 
ا قصر من البراءةْ  كاتبين عليه من جُوَّ

عَكْس الحقيقةْ المنطقيَّةْ للجَمَلْ وفطِرتهْ 

مع البواقي ومُلفات الحياةْ 
آخِر دور من شرايين الإهمالْ 

ْ والّلِ هيبدأ والّلِ تاهْ  مع الّلِ مِتكسَّ
صوت الشباب الُمصْتَنَعْ 

كّبْ علي فيلم كرتون مِنِّنَا  مِتَْ
مقطّعينه من مَشاهِدْ رسمها الحنين عَ الجدارْ 

تبُصْ عَ الشارع الّلِ صارْ 
حَبِّةْ رُسُومْ متحرّكة. 

رَا أيه  متفبركة من احتمالْ يِْ
من شقاوة مسبِّكة في شياطين ابتدائي 

ا الطموحْ  واختراعْ عَدَّ
بَسْ دَا سِْ يا صاحبي 

بينتهي عند الكبارْ 
دار وِلَفْ والّلِ نابنا العقاب 

عَلقةْ سُخنةْ مَرْمَغُوهْ جوفنا ترابْ 
فيِْن  ا وِفَشى السِّ الدَّ حَدْ خَانَّ

هُوَّ مِيْن ؟
نا  رغم أنُّه بيلعبْ زَيِّ

وعامِلْ حبيبْ حتي الديابةْ 
سابتِْ الَخلا واستخبِّتْ وَسْطنِا 

ولقينا دِيْبْ فوق السطوح 
أيْوَهْ زعلان 

هُوَّ انتو فاكرين السطوح غِيِّةْ الزغاليل 
ومذهب المخاليل ومنشر غسيل 

مِتعلّق عليه هِدْمِة الماضي الَمرِحْ 
ة لعَِبْ إنتو فاكرين الطفولة بَسْ شِوَيِّ

 مع الفرَحْ مع انسجامْ 
دِيْ بداية الصبايا والمرِايةْ الّلِ بتعِْكسِْ 

كُحْل جارتك من هِناك 
طلّة الشباك لمَّا يفِْرِد جناحات البراح 

شعْرَة بيضا بتفِْصِل أزمنة
بتعِدِّ الّلِ فاضل من صِباهم 

وشعْرَة بتِْفُكِّ الّلِ راح في زحام الأمنيات 
عايشة بتِْعِدِّ الحجات مَبْيِضِيهَاش فقر التمَنْ 

مِش مُؤتمنَ هذا الزمن علي السطوح 
هيسوح بين هوامش 

بنلاغي في عِشش الطيور 
كُنَّا نفِْقِسْ بعضنا وبنِْهِدْ دور

كان بداية الحياةْ والُمبتدَى 
ل السفر ما نقّط كالندَى فوق البيوت  كان أوِّ

نا بيت قلبه ني  كَوِّ
غيط وعيلة وأهل مِ الفتافيت 

يُْوشْ  وكان تابوت الذكريات مَنْعَرِّ
عشان ليه حُرْمَةْ 

ل ظهورنا  كُنَّا من أوِّ
ا  ا حَوَّ زي أدم وَيَّ

مكانش في جبريل بينِْزِلْ 
ةْ  عُوا صَك النُبُوَّ ولا وَزَّ

كان في سِ شاربْ إيمان طافح أماني 
وَازْعَلْ معاه 

لو اترسم سيناريو الحياةْ
لَحد غيرنا بدون معاني 

طبْ ليه نلوم المدعو هابيل الضحيَّة 
ةْ  لمَّا رفض افتراضات الأبوَّ

ليه مجتلوش البشارةْ 
وليه اتقبل قربان أخُوْهْ 

أنا ولّ هُوَّ 
وهِيَّ نفْسِ الشهوةْ فيه وفيَّه وفْ أخُوْه 

لمَّا أنْزِلْ من السطوح يحكوهالي 
عشان أتوه وافتكرِْ بيها سُطوحي

وقت نومي لوحْدُهْ حَالْ 
وقت بُوحي مع الخيالْ 

وكُلِّ الحجات الّلِ بَرْجِلتِْ موازين طفولتي
وِقِفِتْ مكانها والسطوح بتعيد تاريخي
وكالعادةْ الجاريةْ لمَّا بكبر وابقي حاجةْ 

عمري مانْبشِْ صوتْ في روحي 
وَاتْكسِفْ ليه مِن حكايتي؟ 

جدع ولدي انِسَى القديم 
انِسى بيتك والحريم

أخلعك نعالك وجلدتك 

سْ  كان هنا وادى مُقدَّ
لْ طريقْ في سِكّتكْ  أوِّ

وعُهْدتكْ مش لاقيَةْ حَدِّ يستلمها 
وعهد خَدْته مع الولاد 

جدع ولدي انِسَى كل ما كان هناك 
وعروستها القطن تشبه عيون ذات الصبيَّةْ 

ا بعيون خرز  فيها روحها كأنِّ
ل بُنَيَّةْ الّلِ عليك كشفت حجابها  أوِّ

ل أحبابها وبابها للبُلوغْ  وانتَ كنت طبيبها أوِّ
هِيَّ لمَّا تشوف عِينيكْ هَتْبُص للأرض 

ا كبِِتْ ياولدي  لإنَّ
دِين ننسَى ما كان فوق  ولمَّا نكبر مِتعوَّ

فَنْبُصْ تحت لاجْلِ ما ننِْسَى أيام السطوح 
أيام الشباب الُمنغلق وابْوَابِ الفتوح 

من كُلِّ حيطه يدُق سِ
إوْعَى تفِْتحْ 

وِانْتَ بتخرب في ماضي جدك و جدتك 
فتحرمك تطلع سطوحها 

تراضي روحها في المنام قبل ما تصِْحَى وتساهيها 
دنيا ثابتةْ بعد العجز بتلاقيها 

وكنت مستعجل على الصعود 
شايف الدنيا الكبيرةْ باِلّلِ فيها 

من سطوحك كوكب قديم 
سْ مِنَّكْ هَوَاه علشان يستمر  بيتنفِّ

وانْتَ مركزها الجديد 
مَ تحتيك بتغرسك عُشبةِْ ميلادْ وِالسَّ

زَي ملايين الولاد كالنجوم في الطود العظيمْ 
ا مِنَّك نفْسِ ذا الطفل اللئيمْ  جُوَّ

مهما يكبْر يعمل حجاتْ 
نلقى أسفارنا بنرمي الذكرياتْ 

وَشْوِشْ في قَطر جَهْ وِفاتْ 
مَسْمِعْشِ من صوت الصَخَبْ 

هَرْسِةْ المشاوير وهَرْسِتكْ بعد المسافاتْ
ى الغضب  دَّ مَعَلشِِّ اتَِْ

ي هتيجي محطّةْ ألاقيكْ بتِْهَدِّ
وتعِْمِلْ فواصل مُزمِنَةْ 
ومن كان هنا ثمَّ رَحَلْ 
وِالّلِ استلمْ بَعْدِي هِنا 

هَا  جَهْ.. وِعَ البدايةْ وهَدَّ
تْ يومْ عليه  جَتْ ضِحْكة هَفِّ

ها وِقِفْ قُصادها وصَدَّ
تَا  أبوابْ كتيرةْ عَبَْ

وحنيني يشبه للسطوحْ.

أخِر الشارع شِمال

شغلاك التجاعيد وخطوطكْ 
ه بيتصنَّتْ صوتكْ لو لسَِّ

ابْ اك كدَّ على صوت جُوَّ
أنا عشت معاك الدنيا دي 

حلو ومُر أبيض وِاسْوِدْ 
وعسل وعذابْ 

والشهدْ 
لّ الشهدْ انِْ دابْ واتَْ

عَلشانْ تبِْعِدْ 

اخِْلفِْ وِاعْندِْ 
دى احسنها سباحة فِ بحر سرابْ

يْكْ  أنا زَيِّ ما باخُدْ مِنَّكْ بَدِّ
قني يا صاحبي انا كاس فايق  صَدَّ

واشرف من ناس عامْيَةْ وبعِْنيِْن
دْ لون فِ جرَابْ  وبيشهدوا زور على إنِّ مُرَّ

حَطّابْ وتقولْ أه يا ضَهْرِي 
اي وِدِيْ تيِجي ازَّ

الخشب الّلِ اتنصَبْ بيِهْ عُكّازكْ 
لا هُوْ زان ولا أرْو 

جْ تِزنْ مِش بعد ما تتمزِّ
طبعك قلّبْ 

هستنَّاكِ 
ولَحدِّ ما يِْلصْ مشواركْ 

ترجع لحماركِ عارف السِكّةْ لوَحْدُهْ 
هَيْلفِْ بيكْ الكورةْ الأرضيَّةْ 
ويرجع تاني مكان ما بييجي 

وشوقه غلّبْ
دِحلابْ تاخدْ عليَه وَاحْدَةْ وَاحْدَةْ 
وتجيب قراري لا أنا أصْلِ غَاوِي 
ي وِخُشْ  مِشْ مِيْضَةْ هقولك سَمِّ

ةْ وضميرك الغايب ييجي مَرَّ
ينسيكْ أيْهْ كان بين الأصحابْ 

أنا مش مسئولْ 
اك المادةْ الخامْ تاعباكْ  جُوَّ

دْ مخلابْ و بتنبش بهْ الماضْي. مَُرَّ
الشوق قاضي

لو حَكم مفيش رَادّ لُحكمُهْ

جوفك كان تحريرُه وسجنُهْ 
ولو سجنُهْ ترابْ

ومن بين القضبانِ 
كلبْ بيعِْوِيْ

اسُهْ الشوم وبواقي ومن دابْ  حُرَّ
اصِْحَى 

كفايَةْ 
فُوقْ 

وفي الآخِر بعد ما بنِْدُوقْ 
قنَّاصْ قاسي علي نَفْسُه

بيصطاد في الَميَّةْ الحلوةْ الموتْ
الموت فيه جَنَّةْ وفيها الشُبْ
أنهار جاريةْ و بغَير حسابْ 

وشبابْ 

دْ  لْ يتجدِّ وشباب عَمَّ
متفضلش تبحلق فيَِّا وترفعني بإيدكْ 

بدِْها علي الأرض وتِْ
بْتْ  نامْ أنا قرَّ

نْ  يْكْ هَيدَِّ شهريار الدِّ
في جَوْلةْ تانيةْ 

قبل التجاعيدْ ما تُدُقِّ البابْ 
دْ والروح تنعيكْ؟  ليه بتعَدِّ
وبَعْد ما اخُش بتستغرَبْنيِ 

وتقولْ أغرابْ 
والمعجزةْ

فينا غايبةْ كإنِّ الشهوةْ 
لا كانتْ ولا هتكونْ 

ولمَّا تفِضَ 

هَبْقَى نُقطةْ يا صاحبي وَافْضَ 
ا الإزاز و هَخْتفِِي جُوَّ

ومن المحتمل ترجع كتابْ 
صفحاته بيضا بيترسمْ فيها الملاكْ 

له قلبْ أخضْر وجناحيْن
والسهمْ كسبانْ في بورصتُهْ

وطالعِ السحابْ 
ي بماءْ وبَرْدْ  والعُمْرْ تايبِْ مِسْتحَمِّ

ما هو ليس علي المسطول حَرَجْ
ولا حتي حجابْ.

كَرْكِبْت  يا قلبي

كَرْكبِْت يا قلبي
كْ زَيْ الروبابكيا  هَنْلمَِّ

هنبيع الإحساسْ الواحدْ 
ةْ فَكّةْ  بشوَيِّ

يْحْ  هينادي عليكْ بيَّاعْ سَِّ
ويقول للبيعْ 

ساكسونيا بكِيا 
ش محتاجها  كراكيبكْ حَدِّ

وهَشاوِرْ من خلف حجابْ 



اج أمَل حَجَّ

29

يجي جري يشوف العَرْضْ 
وَافْتحْ له البابْ 

وعلى استحياءْ بترابْ الأرضْ 
ياخدها ويمشي 

مَتْجِيبْشِ دا تَنََكْ 
وِفْ زَمَنَكْ كل مشاعركْ 

صابها السوسْ 
فَتْلمِِّ الباقي في شوال النخاسةْ

لْ في الَحاجَةْ ومهما تَجمَّ
صَبَحِتْ بيكيا ما يصِْعَبْشِ عزيزْ

مهوووسْ بصِبَاكِ المتِفاتْ 
لْ بَعْضُهْ كركب قلبك ولّ هواكْ مَحصَّ

ِّ الّلِ فاضِلْ لكْ علي بَعْضُهْ لِ
يُْم عند خرابة البَنيِ آدْمِيْْ  وَدِّ

مَتْقُولشِ لميِْْ ولفِيْْ
ضْتِ ترابكْ مش لاقي غير الذِكْرَى نَفَّ

صورتك مهزوزة أو ثابته لوحدك فيها 
يها روح وَشْوِشْ روحك صارِحْهَا وصَحِّ

ي له فرشة ألوان  ما حَد هيحِْييِْ قديمك ويدِِّ
ه فِ نُصِّ الشارع  صُّ دا كبيرك هَيُْ

وت وِبْعِلْوِ الصُّ
دِيْ بواقي إنسانْ 

جديد ومَكَنْشِ قديمْ 
اكْ كَرْكبِْتْ أوَامْ  لكنْ جُوَّ

ولا عادشِ سْنَانْ تكِسَْ خوفكْ.

رصيف تانِي

يفْ  يتْ بغربة والمكان ساقِع مُِ حَسِّ
أنا كنت فاكرة ان الرصيف هُوَّ الرصيفْ 

رَغْمِ ان طيِبةْ قلبها تشبه وليفتي 
ا كان دافي وطري زَي الرغيفْ  من جُوَّ
لكنِّي مش لاقية في زقاقك عِيْن حبيبي 

أبو عيون غزالْ 
أبو ضِحكة بتجلجلْ جََالْ 

أبو دَمْ حامي زَيِّ النزيفْ 
نُوه  أنا بنت صحرا وبنت شارع مَدَّ

يشْ عليه  ايَا ريفْ اخضر ما بتِْعَدِّ وجُوَّ
مبيدات ضريرة دايمً نضيف 

مليان ريحان مزروع عيدان الفُلْ 
والورد مِتفتَّحْ علي لون الحياةْ 

شبه السواقي والرحايا 
والشوارع الضَيَّقةْ. 

بين الشرايين في الجسد 
شبه الخرز اْلازْرَقْ ما بين شطوطك

لمَّا قام يغزو الحسد
طعم الخريف لمَّا يفرش لك الأرض

مش رمله وقْ 
لاخْضَْ بيدبل مِ العَرَقْ

مِسْتنِّي يكْسِيه الربيع من صوت سعادْ 
مِسْتنِّي من طرْحِ السمادْ 

مَدْنَةْ كبيرةْ وصوتها حَيّ علي الفَلاحْ 
مِسْتنِّي تفاحة أبونا تطِيب وترضَ 

وتصِْبَحْ حَلالْ تنِْطقْ مُبَاحْ 
في أدان بلال في جنته الطاهرةْ 

أثناء شرودي ووِحْدِتِ بين المرورْ 
أثناء برودي وصمت كان بطل يثورْ 
ه بيلاغي الكلامْ وكلامي خايف نُصُّ

وبَاقِيْهْ بيُِور 
تْ عليه بنت حلوة مِسْتحِِيَّةْ  عَدِّ

قالت لي تايهةْ ؟
قولتها..

 فين كُلِّ الّلِ مِنِّي؟! 
فيه قرين خفي

وابن جِنِّي سابني وباقي 

مش هاين عليه فراق المكان 
أنا عايزة نيل وهرم وشارع 
أنا عايزة جِنِّي يجيب مدينه 

تشبه مدينتي 
تشبه لدلوقتي وزمان 

رْ واكون  لاجل ما اتحرَّ
أنا عايزة رصيفنا الّلِ كان ريحة البَصَل 

والزيت 
والسميط 
و البرفان 

ما استغنى عن دعوة الدروايش
وخطوة العواجيز

لك في الَمعَادْ  وعصاية موسي الّلِ توصَّ
عِزّ الزحام 

ولا كُلّ أرصفة العوالم لو عَطّروا بلاطها الرخام 
بالمسِْك 
والعنبر 

أنا وَرْدِي بلدي وعُمْرُه ما بيجيب زكامْ.

خفافيش طيِّبة جِدًّا

فلاش باكْ
صَورْ من زَمَانْ

روح قطة بتسَرحْ
تطاردها الخفافيش

بتدافع عن رُوحها بضوافرها
ومِبتِسَلّمْش

 أعلنت الحرب على القُبحْ
وانسلخ الليل مع صوت الفصحْ 

  غاوية الخروج بَعْدِ الصياح

  مخاليق بتعشق السهر 
وانا والبراحْ حكاية بسيطةْ 

بَحِس الليل دا بحُوره غويطةْ  
مَا لوهْشِ مَعاش 

ا اكْبَْ حَبَّةْ  لكنِْ كُلّ امَّ
يضل نهارى كأنّه معاش

بْح ولّما رجِعْت لنفْسِ الصُّ
بَعْدِ سنين

 اسِْوَدّ قماش من لبِْسِ الليل
فرِِحْتْ كأنِّ النور كان طاير بيَِّا 

وقلبي الخيل 
بيزغزغ كل مشاعر كت مدفونةْ

وانِ بتوع بالليل خفافييش مظلومةْ
وِقِفْتْ أشأّر مِ البلكونةْ 

وأحاسيس الليل انتصرتْ 
بْحْ لها بعزف الصُّ وبَكمِّ

بعد ما كت ومهزومة واقول
صباح الخير علي مسقط راسي من فوق 

صباح الخير يا منطقتي
ياريحتي يا خلطة الماضي علي الحاضر 

يا بيضة يا سَمْرَا يا تماضر 
بَصبَّحْ عَ السَمَ بتاعتي 

علي سحابة بتِْفَكّرني بطفولتي 
وسذاجة أو جََال عاهتي 

ل الرضوان  أنا موافقة عشان بتفصَّ
علي مقاسي كما البالطو 

ة قلبها لولي في الرقبةْ  تي لفَّ وجِدِّ
نُص حُبُوبُه من فالصو 

نهُ غِيْ جلدكْ  ولا بيزيِّ
ه حقيقةْ من جهتكِْ  ونُصُّ

فرط عيلتي علي عيلتك عمل برواز 
بيرسم صورة فيها مِنِّي 
بيشكي النار للطاحون 

وعِيش الفُرن جَنِّني 
وبستبعد وانا جَنْبِ الخطر غدره

كتير النار يخون صاحبه 
أنا الّلِ عاشقه ومصاحباه علي عِيبه

فرشت عيوني زَيِّ رصيف 
ثابت مجروح 

يت في أيه فْ جِيبُه  ولا بَصِّ
وبسرح عاشقه ف الإسْوِد وعَ الننِِّي 

ومِستنِّي يجود الزيت عليه بطشّة

ام  بيفطر حُب يتنشّأ أمل قُدَّ
وحَبْل المسِتخَبِّي لَمدِّ الشوف 

ته وفتحَة تنقَّط صَبْ  مخيِّط شفِّ
بيضحك بَسْ بَعْد الضهر 

لمَّا يفك خيط الَجمْر والرزق القليل والشح 
وبيحوش في صدره الغم 

بْح الّلِ مِستنِّيه كما الأقدار  وعَ الصُّ
يكُح الليل جَنْبِ الحيط 

وقبل ما يبني هَمّ جديد علي صدره 
في في لبِْس العيد بيدَّ

وَانَا من المسقط العالي 
وبالتحديد من الشرفة 

بكون واقفةْ أقول يا رَب 
خلّ صباح يكون فيه نهار غريب حَبَّةْ

يكون غير الّلِ كان بالأمس 
مَاشْيَةْ فيه بنت جميلة قابلته عَكْس 

يَة حَبَّةْ شِوَيّ وركبتها مِتْعَرِّ
وبتضحك له وتشاور

ويفهم صح مغزى الُحب 
يُبُص عليها أووم ينسى
السِت ام العيال والَحيّ 

وخناقة في نُص الليل
 فيها حكايات من التاريخ

اى   ومَتقولّيش تاريخ ازَّ
ايْ  ومتقوليش صحيح طبع البشر نسَّ

برغم عشقه للضلمة وسهر الليل 
وعيشة الُخن 

ع من اللي فات على الّلِ جَيّْ دا بيجمَّ

وبيقلّب في كُبَّايَةْ علي القهوة
اللبن بالشاي 

وويله وِيْليِْ غيوم بالضَّْ 
دا مبينساش دا يمكن بَسْ بيسامح 

ولو ينسَى 
يِيِْ له منام يبعتر ليله ونهاره 

يعاتب فيه وبيقاوح 
ر يقوم شالح سواد علي قلبه متعفَّ

بريحة الُمونة والكراكيب
يشم الريحه ويلاقي صباح الخير

 فِ وِدْنُه ترِنّْ 
ص  يِْزِي شيطانه ويلخَّ

في قرطاس يومه عَبَّا الغيب 
يقوم سارح في خلق الله 

اه  دْ حمأ مسنون فَرَش جُوَّ وبيبرَّ
كفاه تقليب 

ويستهدِي 
ى  ه بشوفه زَيِّ ما هُوَّ جَا وعَدَّ ولسَِّ

صباح الخير 
رَدّ صباحي بالعافيَة
لكنِْ قلبه أنا شايفاه 
بيفطر مِ الَهوَى مََبَّة 

ى بنكته جديدة علي نفْسُه  ويتغدَّ
ا  ويتمشّى في عِزِّ الليل يشيل عَفْشُه التقيل جدًّ

ويرميه كُلّه وَرَا ضهره 
وبيمسِّ علينا يا خلق شبه الناس



آخِر الشارع شِمَال

44

وَاناَ رَايحِْ في القطَر

أمانه عليكم لمَّا اموت
تَخلّصوا الجسد التقيل 

او تحرقوه زَيِّ الهنود
متحنَّطوش سِيرتِ فْ خَشب

لقْشي الشعر  ما تَْ
علشان يتوئدِ

وتتخبّي خصلاته ف تابوت 
ا جيوبي رُوا جُوَّ قلبوني ودوَّ

وان لقيتوا ف عُمْري حاجةْ

عوا كل الّلِ حِيْلتي عَ الغلابةْ وزَّ
ثوش الكُرْه تاني متورَّ

ملعون أبوه البنكنوت 
جََّعُوا صِوَر الحواري 
والكنايس والجوامعْ 
والميادين والصوامعْ

ان المصانعْ  وعَبِّي دُخَّ
في الكريستال وانثروه

فوق رؤوس الشقيانين
يبقي ريحة الُحب شارعْ 

مسكونةْ فيه كُلِّ البيوتْ 
وابعتوهم في البريد

علي عنوان غلط 
أو ما لهوش وجود 

روحي ساعتها هتبتسم
وهاكون سعيد 

رُوا الُحبِّ الّلِ داب فيَِّا وَليِْد  حَرِّ
وَصِيِّتيِ ليكم أنا 

ويوم ما امُرّ من هِنا 
هيكون يا ناس دَمْع الفراق

فوق الخدود فَلِّ الحديد 
يا مشط سِنُّه بيتعوج

خْ وقول مَاحْنَاش عَبيد اصُْ
ح ممدود مِ الأزَلْ  يا صَْ

رافع رايات
ا الوريد  لا تنحِنيِ جُوَّ

للذكرى بصمة ماتتنسييش
فلو خَدْتُو من جسدي الهشيش 

حفنة رماد ونفختوا فيهم 
النفحةْ دِي مخلوق جديدْ 

من ضحكة الوطن العَفِي 
رغم الّلِ شافه بَحَلّفَك

تفِْضَلْ سعيدْ
تفِْضَلْ نجوم الليل مَيُحْجُبْهَاش مَلل 

ييِْجِي النهار فَيْسَلّمه الصبح العنيدْ 
وتعيش وتضحك في الصعاب

إنسانْ شديدْ
لو بَعْد مُوت علي بَرِّ تاني

هييِجِي بَعْث وطرْحُه عِيدْ 
أمانةْ عليكم

هُدْنةَ بَعْد الموت

يني فُرصَة ألِ جرحي  إدِّ
شِبعِِتْ من الدَم أرض المعركة

نْ عُمْرى وامشي  سيبني اكفِّ
ومِش هطالب بالّلِ راح 

لا ليَِّا عندك دَم بايت 
طة  ولا إيديكْ متورَّ

يا سيدي عادي وجَتْ سليمة 
كل الحكاية جِيت قتلتْ 

جِيت دَفَنْت 

جِيت جذَرْت الوَرْد 
وهُوَّ نَّ 

اه حتي ما ابتدَا  لسَّ
عِيبْ عَ الكلام 

منتبهش خبط الطبول 
لْ في سِكّة مش بتاعته واعتدَى  وكمِّ

أصْل اّللِ وَاكلِْ من نبات الارض حُب 
يطرح غريسه عُشْب أخضر 

سِن الجوارح ما يطيب 
ومِش العسل أكل الحدا 
ة  عزلتْ سيفك ألْف مَرَّ

اه باعد  سهم عينك المشتاق لننِِّي لسَّ
وانا الّلِ ساعد عَ الهزيمة والخراب 

أنا الّلِ فارد وقلبي يلحس 

ةْ  من تراب رجليك حَبِّة مَعَزَّ
شايفة نفْسِ في عَرْض خايب 

تِِعْشِ ولا اعْتذِرْ  ة مَبَْ أي واللهِ حاسَّ
ه بتنتظر  وحدودي لسَِّ

ه مِستنيَّة تنزف مِ السراب  لسَِّ
مِش خلاص رضيتْ نهايتي 
خَلّ عندكْ خط رحمة للنهاية 

سِيبْنيِ الْملمِْ كُلّ أشلاء الحكاية من الطريق 
سِيبْنيِ اخَلّص وجعي من وَهْمِ البطولةْ 

قلب مسجون بيموت مستكين 
سِيب السنين تداوي الجرح 

بحَلّفك متحنَّطوش 
سِيب الوشوش لمَّا تتلاقى 
تحوش لبعضها حَبِّة أمان 

واحترامكْ يبقى شْرع مش لزِام 
خلّ المكان الّلِ اتقاتلنا فيه

يبقي نصب للعذاب 
يتجمعوا فيه الأحِبَّةْ

 ويلعنوا حروب الزمن دَا 
ويلعنوا سنين الخراب 

سِيب لي باب
باب موارب متردُّوش وَرَايَا 

عايزة اعاود لمَّا احِبْ 
اية وبَنْسَى  أنا أصْلي نسَّ

لها زَيِّ آخِرها كدِْب  إن قصص العاشقين أوِّ
ولمَّا دَبِّ القلب لاعْمَى 

كان عشان الُحب خدعة 
ل الجروح ما بيبتدوا فيها العلاج  وانِّ أوِّ

لوا الموت بالبطيء ويقولوا طبِْ  بيجمِّ
وانِّ تُوْب الإنسانيه قِشْ لبِْ 

شِ حَدْ  وانِّ منقوع فيه جروح الليل ماعالِْ
وانّه شئ مالهوش علاج ولا فيه أمل 

لمَّا هَا خُط الجروح ييِجِي يندمل 
بتقوم ما بينّا تاني حَرْب 

وانتَ قائدها الُهمَم 
ب الَحمَمْ  ومن وَرَاكْ سِْ

مِستنِّي بَعْد المعركة يرفرف عليكْ 
عينك في عيني لو تستطيع معي خِداع 

اشعلتها وَحْدِي النيران 
نبض قلمك الوقح 

بعد موتي يطلب سلام 
وتبقي انتَ هامان العظيم 

انتَ سيِّدنا الوَلِْ 
وانتَ خط المستقيم 

واحنا ماشيين فيه غلط 
احنا سلّمنا دفاعنا عشان الإيقاع مش منضبط 

بَسْ تعرف كلمة دايمً بتسبِّبْ بينا الوقيعة 
بتقولي ليه مش مرتبط؟! 

وانتَ بتقسم علي كل الجهات تؤمر وتنهي 
هتدوق في يوم دا كاس وداير 

هييِجي يوم وتشرب اكتر 
ة أنا الّلِ بَخْسَ  مش كُلّ مَرَّ

ة المعركة  تْ مَرَّ مش مَعْنَى إنِّ خِسِْ
انتَ الّلِ تظفر بالمكان 

انتَ مش فاهم يا صاحبي 
المكان رَدْم وحطام 

ما يستاهِلش تهزِّ جيش 
وسط حضنك أرض جَرْدَا وفَرْش خِيش 

عمره ماهيرحع ربيع 
والوضيع فينا الامل لو حب يشفع للدمار 

الجنين مات مااكتمل 
بتطالبه ليه تاني بحياه 
عشان تكمل الرهان 

معدي عهد المعجزات 
بعد ما ماتت الدموع 

جف ينبوع الامان 
بعد ماتهدت قلوع 

كيف يصير مركب خليع 
سلمت وحنيت الكفوف 

من سيوف الحب نار 
انت عديت ع التتار وشربت منهم الدها 

جاي تحللي الدوا بالسم صافي 
سيبني الملم جرح بينز فكتافي 

حافي قلبي فزرع شوك 
ضرب فضريح المعشوقين شى احترافي 

لكن حرام 
حنن علي الدم اللي سال 

لساه دافي فعز موته 
متجلطوش تاني فطابور 
هد سُوْر القبر والشاهد 

أنا أصْلي شاهد إنِّ آخِر مَن هَلك 
آخِر الضحايا الُملهِمَة من غير تجارب 
أنا مش بحارب أقوَى مِنِّي وبعترف 

سيبني الْملمِْ جرحي وامشي وانصِف 
وابدأ مَرَاسِم الوداع من غير صراع 

بيني وبينك. 

مَيِّت حَيّ

وهان عليكي مَتحِْضَيش دَفْنتِي 
دَا انَا الّلِ جِيت عِزِّ الصراع وِفْ أيْدِي كان كفني 

إلّ الودا ع 
بْ يِْلصْ  عُمْرَكْ كان قرَّ

اخترت اموت قبل انت ما تفني 
مشهد وداعي كان حزين 

مختصر لسنين ألمْ 
ما لحقتي ليه حَبِّة أنين 

كان بين عيونك حَبِّة نَدَمْ 

محصورين زَيِّ المطر 
في جوف المواسم العَدَمْ 

ا يتحاصروا  كان نفسي اشوفهم قبل امَّ
لو بنت مين في دِي الخصومة 

كنتي جيتي تودَّعيني 
أنا الّلِ سِبْتكِْ توعظيني 

وتعلّمِيني التضحية 
أنا سِبْت آخِرْ أغنية بين الشفايف 

وكُنتْ عارفْ وكُنْت خايفْ 
ةْ جاحدة فِ خَطوتك  من رَنَّ

ليه فضِِلتْ عاشق سِكّتك 
وسَجَنتْ رُوحِي بهمسك 

واللهِ زَيِّك 
ق إنِّ هرتاح لمَّا اموت مَا مصدَّ

ي فاح وعراه تابوت  أنا سِِّ

عطرك مَرَاسِمْ مُلهِمَة 
ومش بَسْ انا الّلِ عَذّبْنيِ القرار 

و اختيار التضحية سَهْل وبسيط 
الكائن الَحوِيْط 

ما هواش حَويط وشال الأمانة 
والاختيار في حَدِّ ذاته مش اختيار 

دَا نُصْ المشيئة 
سَهْم الخطيئة يَجرْجَرَكْ ويرغِمَكْ 

كْ فيكْ كفنْ  تلِبسِْ لغِيَْ
وتصِْبَحْ عقارب الزمن جلباب حزين 

ا الِحدَاد حلوة أوِيْ  بَسْ انْتيِ ليْه جُوَّ
اكي عايقة بتغتوي  لسَِّ
مْ ترِْتوِِي  من بير مَسَمِّ

وكُلِّ ما بتشَرب هموم 
تسكر وترقص 

ياععصا موسي بتلتوي بالمعجزات 
قيش انِِّ قوي  ما تصدَّ

أغْلب من الغُلب وضعيف 
بيش الُحزن في عيون السُكارَى  متكذِّ

دُول لمَّا راحوا يشربوا 
نقعوا العنب مش حُب فيه 

اخترعوا أصناف الَهوَى 
مش شكْل زيف 

أصْل انْتيِ قطفك هُوَّ موسِمْ 
ي تخديرك وليه أدْمَنْ دَمِّ

ليه مُرّ الكاس أهْوَن لي من شهدك 
وبشرب فيكي بعبيرك 

وتعاتيري في آخِر الليل 
وهذياني في وَرْدِ الُحب 

صلاةْ وترْتيِلها تكوينك 
وحسبوني هَخُش النار 

وأيه فيها 
شيلة الكفن قاللوا انتحار 

ومين ليها غير المهزوم 
واحد محموم ودُوم عايش بيتعبد 

فِ محرابك لأصنامك 
يشوف الَجنَّة والُحوْر فيها

دَا حُب عِيال 
مُراهِق نَبْتتِه نضجت 
ار  علي حَبِّة جُنون ثوَّ

حبيبتي ان كانت الَجنَّة مصير العاشق المؤمن 

فكُل الكافرين بيكي بَقُوا أحرار 
أنا عاشق ما ليش في النَظم 

هَُوت رابط علي دَا الَهزْل 
فسبحانه الَهوَى أسَرى بقلبة وشاف 

عذابُهْ حَلالْ 
هُنتْ عليكي وانا رَاضِ 
فلو هُنْتيِ أعيش في العارْ 
فلو هُنْتيِ أعييش في العارْ



آخِر الشارع شِمَال

62

شِيء عَادِي

فِ يُوم الُجمعة تسِْتنَّى 
ويُوم الَحد بَسْتنَّى 

وإوْعي تقولي نتِْأنَّى لازِم اشوفكِْ 
إوْعي تخبِّي نفْسِكْ عَنِّي 

تقولْ لِ حِجَجَكْ وظروفك 
نِ جواباتكِْ  ْ بتصَبَّ

بَشِم عبيرها فِ ظروفكِْ 
أنين خوفكِْ ما يمنعكييش 

أنا وهُوَّ 

مفيش مُساواة تكون بينَّا 
أنا حبيبكِْ مَليك قلبكِْ 

وهُوَّ يا دُوب واحد عادي 
كْ مَضت عقدِكْ  يدوب كام نقطة من دَمِّ

وشهدوا كتير علي دَبْحِكْ 
يسْ  لا دَا قِدِّ

ولا ينفع يكون شيخِكْ 
مَعْرَفش انا سلم مِنِّي القلب 

ولا مسيحي 
أنا يُوم ما دخلتها مَلْكتكِْ 
قطعتْ هويتي وتصَاريْيِ 

وضَيْيِ عليه قرآن ولا ترانيم 
ينْ  وِحْيَاةِ اللعنة الّلِ صَابتِْهُمْ في كتاب الدِّ

بصوتي هاغَنِّي وشَعْري هَحَنِّي 



آخِر الشارع شِمَال

64

وِها اقولْ الشعر اللي فاضِلْ لِ 
من تراويحكِْ 

راح اصَلّ وأقول مُسْلمِ عاشِقْ 
راهب من حُسْنكِْ مش فارقْ 
وِانْ جُمْ سألوني الصادِقْ مِيْن 

رْ فيكي علي ناس تانيين  مش ادَوَّ
أنا بَمْشِ يمين أنا عِشْقِي يمين 

والُحب فِ شْرعكْ أجَْلْ فَرْض 
و اجَْلْ دِين 

ة الناسْ  كنَسْت عليكي مَارِ جِرْجَسْ وخِيِْ
ناوِلني الشيخ عَذاب حُبِّكْ 

في شْربة كااااااااس وقالْ لي نَصيب 
في ضَهْرِي العَدْرَا بتِْصَلّ

 وفي المحاريب

دخلتْ وإدْتْ ليكي شمعة 
في يُوم جُعة 

وقلبي صليب 
بَكييييييييت 

تِ بْحرْقة  بَكيت علي شِدِّ
وعَ العُشاق وعَ المطاريد 

من الرحمة ومن الأعراف والعادة 
ادة  فرَشْت عِينيكي سِجَّ

وبُسَاط اخضر وسِبْحَة عقيق 
حُروفك منها تتِْمَخْتَْ 
أعِد في اسمِكْ الَمرْمَرْ 

وبتلخبط واتوه في العَد 
وهَابْتدِِي تاني تسابيحِكْ 
واطُل كتير علي الضحكة

رْ مصابيحِكْ   الّلِ بتنوَّ
في عِيد فرحك وتباريحكِْ 

اتكِْ وانفاسك  وأنَّ
وحَاراتكِْ وتصاريحكِْ 

وفِ عروقِكْ وتشريحكِْ 
يا بُووووووووووووووووووي 

يا بُوْي فَرْضِكْ ليه دُوم كان صَعْب 
علي استعداد في هذا الُجبْ 

أدفنِْ نفْسِ وانا راضي 
ولو حكمولي بالإفراج 

ذْ  ها اعيب ع الُحكم ولّ انفِّ
ة  وانا الّلِ مُتْ كذَا مَرَّ

سْ  عايش في الموت بيتنفِّ
وادين ملاعين ابو القاضي 

وهاابقى لوَحْدِي مسجونكِْ ومجنونكِْ 
ولو حكمولي بالإعدام 

يعيش الموت وعادي والله ما هَتفِْرِق 
ان  هيفْرِق أيه وانا حُر وانا المسجون مع سجَّ

فدَِاكيِ الموت دَا شيء عادي 
وشخص جبان يا فاضلة فِ كُلِّ أماراتي 

وكُلِّ ميدان وكُلِّ زمان 
تعيشي واموت.

وداع  جميل

ة دِيْ يا أختي لو رُحْت فيها الَمرَّ
اصْبُغِي لي شَعْرِي إسود كيه زمان

ة  َ أيام ما كُنْت صُغَيَّ
والَهوَا معَاكسِ ضفايري 

وواخدة صحْن فِ بيتنا فاضِ
ودَايْرَةْ اخبَّط عَ الجيرانْ 

بَمْلاه هَنا .....خلطة أمانْ 
بمْلاه دَعَاوِي الطيِّبين والُمخلصيين

لوش »خان الأمان«  ه ما عَزِّ الّلِ لسَِّ

وِامْلِ الميزان حسنات بدَالي
لِ كُلِّ الّلِ كان  كمِّ

وِاوْعِي تنِْسِ سطوحنا العالي 
وأيامنا الخوالي وضِحْكنِا مِ االبلكونات 

وعَمِّ بُحْلق ونعيم وبندق وعاهات زمان 
والتريقة.. اطلبي منهم سماح 

تاريها الليالي ضيَّقة
وسَلّمِي علي شيخ حارتنا ومَرَتاتُه الأربعَةْ

وفُكّي حِجَابَاتُه القديمة 
هتلاقيها كدْبَة بَايْنَةْ 
وهِدْمَة دايبة مقطّعةْ 

بَسْ لو بيها ترجعي هتعرفي 
إنّ الشيوخ كانوا زمان آخِرُهُم كلام وبَرْطعَةْ 

وكانوا بَرْضُه مِنَّا فينا 

وعلي سبيل الكأبة بتلاقينا
عُمْرِنا ما بننسَى صوته في الأدانْ 

والشهادة لله أمانة 
كان في ثبات وكان طريق الخوف جَبَانْ 

والنبي حبيبك يا أختي 
ي فْ خَشبْتيِ  وانتي بتْهِزِّ

تيِشْ مَا تصوَّ
مَا تأفْوَرِيشْ 

جي علينا الجيران  هتفرَّ
حَنِّي صُوتكِْ بالسَكيِنة 

وِامْلِ قلبكِْ بالإيمان
بُوسِيلي جبينكِْ الأسْمَر 
ة قبل ما ارُوْح تُرَابِ  مَرَّ
وا بابي  واستريح وترُدُّ

عِيني قبل أيام الجنان  إوْعِي تنِْسِ ترَجَّ
نْ ما لنا بالشعر الملِوَّ

ما لنا بالأصفر وبدعه 
يقطع التقاليع ما طلِعِِتْ

واخِر حَاجَة بيني وبينكِْ 
إقلعِي الإسْوِدْ بسرعةْ 

يقطع الُحزن وسنينُه منين ما كانْ.

جَنِّة  كئيبة

مِيْن فيِنا شهيدْ 
ا  مِيْن رَايح لجهنَّمْ خَضَْ

ومِيْن الّلِ بّعِيدْ 
بيشبه بَعْضُهْ يا خال الدَم 

وريحة الموت طازة وبتزيدْ 
المصفي 

ح في طهارتُهْ  مَبتِنقّييش الدَقن عَشان تتمسَّ
ولا طار النسِْ حَجَزْ له جناح 

فوق في الفردوس 



اج أمَل حَجَّ

73

مِيْن كان له الَحق يهدِ يدُوسْ علي أوراقنا 
يستخلص من شوكه سيفين 

وا ويقول عَدُّ
ا كلمة غريبة   فيها دِيَّ

بيتك لو كان له أسَاسْ
ه  كان ليه يتهَد وإيْه هَدُّ

خيوطك شبكتْ في خيوطنا 
قُولتْ تهد البيت بغباوتَكْ 

لا سلامتي جاتلك علي خاطر
مش ارَكّز وتُخونِّ ملامَحكْ 

مش أصْلِ هابيل علشان أسِيبَكْ 
ما انا برضو فصيلتك 

ة  لْ ولا آخِر مَرَّ واحنا ولاد آدَم لا هي أوِّ
ي  متجييش تتحامي فِ حُضْن امِّ

ة  وتقولها انا عايزِكْ حُرَّ
ك فاض بيها وعَانتِْ  أمَّ

بتقول لك ليِْه رُوحَكْ هانتِْ 
في الآخِرْ بتشيلها لي 

لْ  اخترت اللعبة من الأوِّ
شيكا هاديَة بتلعب عَ الواطيِْ 

طلعتها شيكا علي العالِْ 
لْ  والعالِِ لازِمْ يتحَمِّ

متقولش الدَم دا كدَِه أرْخَصْ 
ي انا غالي  دَمِّ

الاتنين كانوا فِ يوم غاليين 
الاتنين من ضرعي وقلبي سَقِيتهُمْ 

حُب مع الَهمْ 
ا بَشُوف فِ إيدِيكْ الدَمْ  كُنْت امَّ

ألعَنْ كُلِّ سلاح وأقُول لكْ 
كْ أهُو ضفرَكْ رَاحْ  ارِْمِيها من يَدَّ

فْر  ومكنش يُُون الضِّ
دِلوَقتيِ طلِعِْ مِ الّلحْم. 

نشز عزفك ليِْه مِ الّلحن 
وقطع أوتارنا نَسَاير 

مِسْتنْصَحْ يمكن 
مَجْ جَايزْ  مِتبَْ

كْ اَهُو غَطّى الأرضْ  فَاير دَمَّ
رْ  مَبيتأثّرْشِ بحَبِّة لون أحَْ

أبيض ولا أسْمَرْ 
مِتقشّْ اَهُو كُلّنا مَرْمِيِّين 

الاتنين وبقُدْرِة قادِرْ بَقُوا شُهَدَا 
ما تقولوا يا خلق شُهَدَا عَشان مِيْن 

ولا خبطنا في راسنا المعجزة 
ناَ في الصلوات لو حتي فِ حلمْ  ولا أمِّ

صلاح الدين 
لْخبَطنا الأبيض في الإسْوِدْ 

واستدعَى العَقل البَاطنِْ 
حَْلة ومفيهاش صليبيِّين 

ش بيُردْ  مََدِّ
طلع الفيلم ايحاء مِ الغرب 

واحنا بنعرف نقتل حق مَبنِْمَثلِش 
حتي الإبداع مالوش طعم وبَاهِتْ

فش   وم ابيشرَّ
هل نادُوا في الَجنَّة علي وظيفه خالية لشهيد 

طبْ أيْه هَيْفِيدْ 
طبْ ليِْه بنتخانق عَ الدرجة 

ليِْه خَدْت السلم من آخِر درجة 
وسط كبايرَكْ 

أنا نُقطة فِ بحرَكْ
أصْله عارفني هَلّس يمكن
أنا والوسواس مُكْنِْ نلعب

 وفي بينَّا حُدُودْ 
يغلبني يمكن بمزاجي 

واضحك علي دقنه وبرجع تاني 
يموت مِ الغيظ

ومكتوب لي التوب 
لكن انتم إبليس عاذ منكم ذريته 

وحَدَفْكم وسط النار بحجارة وطوب 
اتنين من نفس البطن 

بْ  وَاحِدْ صَلّ قُرَيِّ

والتاني صَلّ فِ كوخْ 
مِتعافي ومنفوخْ 

يا سلامْ 
قنا كلامْ  صَدَّ

ينا زمام الرحمة صبحنا عبيد فكِرَة  شدِّ
ينا مآذن شيخنا الطيِّبْ  هدِّ

شخنا وشاب الذكر 
ا  وقطفنا الزرعة الَخضَْ
تْ  فِ وسط جنان اتجذِّ

ولا طرَحِتْ بكِْر 
الشيخ مرعوب 

من صَلّ معاكم في الجامع من بَعْدِ ما كان 
دنا آذان  ق همهمة الداعي وردَّ من صدَّ

في زمان مفتون 

والفتنه إماااااااام بنصَلّ وَرَاه 
مِين قال الله 

في سَعَاتِ النحر دَا مش مكسوف 
العيد دا ضحيِّته بني أدْمِين 

وبطِلِتِْ موضة دَبْح خروف 
فيا ابراهيم عُذرًا 

قنا الرؤية  إحنا مزَّ
في سلاح ملهوف 

ليه رصاصه شغوف؟!
ا قلوبنا   ييجي يعشّش جُوَّ

ليه كان عيبنا الجهل رصاصة 
ليه ضميرنا بيسبق قنّاصة 

ليه العالم معمول له دراسة 
واحلف أنا مِيةْ ألْفِ يَمِيْن 

ميكال الدين أنا مِنُّه بريءْ 
جَنِّتكوا كئيبة وضلمة متلزمنييش 

تموتني أعيش 
مكتوبلي أعيش 

نيا  سِيبْهَا انتَ الدُّ
جَنّتكوا كئيبة.

